
Hadith Number 21

Iman Aur Istegamat

Hazrat Sufyan bin Abdullah «s <0l o2, se riwayat hai ke unhone Nabi & se arz kiya: “Mujhe Islam
ke mutalig ek aisi baat bataiye jo mukhtasir bhi ho aur mai uske liye kisi se sawal na karoon.”
Nabi & ne farmaya: “Kaho, Allah par imaan laya, phir is par isteqamat ikhtiyar karo.”

Sufyan Bin Abdullah << Al =) Ka Mukhtasir Taaruf

Hazrat Sufyan 4c ! w2 Taif ke rehnay wale aur Banu Sageef qabile se talluq rakhte the. Hazrat
Umar 4s <0l o2) ne inhein Taif ke zakat ka zimmedar banaya tha.

Is hadith mein Nabi &8 ne Islam ka asal magsad aur raste ko sirf do jumlo mein samjhaya hai:
Allah par imaan lana aur isteqamat ikhtiyar karna. Isteqamat ka matlab hai zindagi ke har pehlu
mein shari'at par amal karna aur seedha raste par gayam rehna. Quran kareem mein istegamat
ikhtiyar karne walon ke liye teen azeem inaam ka zikr hai kay farishte un par utarte hain aur
unhein tasalli dete hain: “Na tumhein koi khauf hoga na gham.”,Jannat ki basharat de jati hai aur
duniya aur aakhirat mein Allah unka madadgar hai.

Amal Ka Taqaza

Isteqamat ikhtiyar karne ke liye zaroori hai ke Zaban se kalima-e-tauheed ka igrar aur dil se
tasdeeq ho,har amal mein Allah ki raza talash ki jaye, naiki aur ibadat mein pabandi aur Allah ka
zyada zikr kiya jaye aur apne nafs ka muhasiba kiya jaye.

Hadith Number 22

Jannat Mein Dakhil Hone Ke Asbab

Hazrat Jabir bin Abdullah 4 <0l o2y se riwayat hai ke ek shakhs ne Nabi & se sawal kiya: “Agar
mai farz namaz ada karoon, ramadan ke roze rakhon, halal ko halal aur haram ko haram
samjhoon, aur is par kuch aur izafa na karoon, to kya mai jannat mein dakhil ho jaunga?” Nabi &8
ne farmaya: “Haan.”

Hazrat Jabir Bin Abdullah Ka Taaruf

Hazrat Jabir ais <0l 2 ek mashhoor sahabi aur ansar ke khazraj gabile se tallug rakhte the. Yeh
Nabi & ke gareebi sahabi aur madina ke rehne wale the.

Is hadith mein Nabi & ne Islam ke bunyadi faraiz aur ibadat ka zikr kiya, jo jannat mein dakhil
hone ke liye kafi hain kay din ki paanch namaz waqt par aur khushu o khuzu ke sath ada karna,
ramadan ke roze rakhe aur sirf khana peena chhodne ke ilawa, ghalat aur haram baaton se bhi
parhez karna aur halal aur haram ki pehchan- Jo Allah ne halal karar diya, usko apnana aur haram

se bachna.

Yeh amal asal mein insani jazba aur niyat par mabni hain. Is mein ek aham paigham yeh hai ke
farz amal ko waqt par ada karna aur apne deen ko samajhna insani zindagi ka magsad hai. Nabi
#8 ne farz amal ka zikr kiya, lekin sunnat aur nafl ibadat ka ahem magam bhi hai, jo farz amal

mein kami ko poora karte hain.

